
1 edo 2? 
2 edo 1? 
3 agian?

Ongi-etorri. Bi muxu.
Ondo joan. Bi muxu.
Bon voyage. Hiru

muxu. Maitea, bikotea... ba-
litz... muxu bat. Iraketik itzu-
li diren soldaduek ere mu-
xuak jaso dituzte. Bat, bi,
hiru...

Jateko plater bat edo bi?
Postrearekin bi edo hiru?
Arraultza bat edo bi? Baba-
rrun burruntzali bat edo
bi? Sabela berdintzeko he-
men eta Afrikan ez dira ber-
dinak bat eta bi.

Etxean, teilatupean, egu-
neroko bizitzan bat edo bi?
Bakarrak bigarrena desio,
eta bik hirugarrena behar.
Haur bat edo bi? Bat gutxi,
bi nahikoa eta hiru ezin.
Soldata bat eta bi aho, edo
hiru.Txomin Artolaren kan-
tu batek hala dio: bakarka-
ko lana da bizitza. Baina
zenbat bizitza daude? Bat
edo bi? Fededun nahiz si-
nestedun izan edo ez izan
datza kontua, baina zenba-
kiek erabakitzen dute ba-
koitzaren pentsamendua.

Elebakar edo elebidun?
Ele anitza agian? Herri bat
baina hiru hizkuntza.

Bat ordaindu eta eraman
itzazu bi! Patrika bat eta bi
zulo.

Egunkariako langile zen
bat dago oraindik kartze-
lan. Hemen zenbaki eta ko-
puru oro da desegoki, era-
mangaitz, onartezin. Bat, bi
eta hiru ere askatu zituzten,
baina denok egin dugu bat
falta denari babesa emate-
rako orduan. Epaile zeken
bat aski da dena hankaz
gora jartzeko.

Bisita bat eta bi dei aste-
an. Bisita bat mila kilome-
tro. Ohe bat eta bi kartzela-
zain. Kristal bat eta bi begi-
rada. Kondena bat eta
milaka egun.

Bi egun bete ditu maia-
tzak. Gaur bi da. Bizitza
bera ere bat egin edo bes-
tea egin da funtsean, hutse-
an.

Azken galdera: bi errenta
aitorpen edo bat?

UUZZTTUURRRREETTIIKK�
AMAIA AGIRRE

«Jendeak beharrezkoa du
kirola egitea, berrogei urte

azpikoek batik bat»

DANI GIBELALDE

Beti kirol munduan murgilduta
egon da Xabier Aierza. Etxetik
datorkio zaletasuna. Bere fami-
liak 1981ean Tolosan jokatuta-
ko Ziklo-kroseko Munduko
Txapelketa antolatu zuen, Peu-
geot-Movesak, hain zuzen.
Atletismoan eta eskubaloian
aritu zen 25 urte bete arte, To-
losa CFrekin. Gipuzkoako txa-
peldun izan zen jabalina jaurti-
ketan, eta eskubaloian ere bai.
Ibarrako Belabieta kiroldegiko
arduraduna da orain.
Zeintzuk dira kiroldegiko
ikastaro  arrakastatsuenak?
Gehiena aerobika da, 136 par-
taide ditugu. Pilotan eta pati-
naian ere dezente aritzen da
jendea. Oro har, egunero 350

lagunek erabiltzen dute kirol-
degia.Ordu batzutan ia gehie-
gizkoa izaten da, bete-beteta
egoten baita. Jendeak beha-
rrezkoa du kirola egitea, batik
bat 40 urte azpiko jendeak.
Kiroldegian berrikuntzak
egin eta inauguratu zutenetik
jende gehiago joaten al da?
Berrikuntza egin aurretik, 450
bazkide zeuden. Orain, 1.050.
Erabilera askoz handiagoa da.
Tolosa eta Ibarrako udalek
hitzarmen bat egin zuten bi
herritakoek bi udalerrietako
kiroldegiak erabiltzeko. Tolo-
satik joaten al da jendea?
Egunero 25-30 bat lagun etor-
tzen dira, Tolosako bazkide
txartela dutenak. Tolosakoak,
baina Belabietako txartela du-
tenak, 300 bat bazkide dira.

Gipuzkoako txapeldun izana eskubaloian eta atletismoan;
kirolari lotuta, beti; Ibarrako kiroldegiko arduraduna izateaz

gain, parroki elkartearen misio eragileko kide da bera

XXAABBIIEERR  AAIIEERRZZAA�IBARRAKO KIROLDEGIKO ARDURADUNA

Parroki elkarteko misio eragi-
leko kide zara. Zein helburu
du misioko elkarteak?
Behar handia duten lurraldeei
laguntzea. Duela bost urte sor-
tu genuen. Etxean gauza ba-
tzuk alferrik genituela ikusi ge-
nuen, behartsuentzat baliaga-
rriak izan zitekeenak, eta
merkatu txiki bat antolatzea
erabaki genuen.Halaxe hasi gi-
nen.
Zein proiektu egin dituzue az-
ken urteetan?
Ekuadorren zurgindegi bat
eraiki da. Erizaindegi bat, lan-
da eskola bat, zementuzko
etxeak eraikitzeko tresna bat...
Azken urteetan, Las Palmeras
komunitate zentroa. Indian lu-
rrikara izan zen, eta han hon-
datutako bi ikastetxe eraberri-

tu ziren; Moddassan haurtzain-
degi bat, eta Eritrean klinika
ibiltari bat egin dira. Emakume
eta ume behartsuei laguntzeko
proiektuetan ere parte hartu
dugu.
Gaur egun zertan ari zarete?
Honduraseko Suyapa herrix-
kan logeladun etxea eraikitzen
ari dira; Indiako Goghan he-
rrian komunitate zentro bat
egingo dugu, eta Las Palmeras
zentroarekin jarraitzen dugu.
Nolakoa da herri horietako
egoera?
Egunetik egunera egoera oke-
rrera doa. Gazte jendea desa-
gertzen ari da, lan gutxi dago,
eta emigrazio handia ere bai.
Horrek pobrezia handiagoa
dakar. Ekuadorren, Joxe Mari
Garmendia ibartarra dago,
bera bakarrik misiolari lane-
tan. Uztailean bi ibartarrek
joan behar dute laguntzera.
Proiektuen emaitza ikustera
joaten al zarete?
Bai. Bertan dituzten beharrez
jabetu, hango egoera ikusi...
Misio guztietara bisitak egiten
ditugu. Indian hilabetez egon
nintzen. Hala ere, guk hemen
egiten dugu gure misio lana.
Zoila Ganzarainen biografia
liburua argitaratu duzue
orain dela gutxi. Erreferentzia
izan al zen zuentzat?
Halaxe izan da. Emeterio Sora-
zu erretoreak egin zuen libu-
rua, eta guk forma eman ge-

Iñaki Linazasoro idazlea eta Tolosa alkate ohia hil da
ASTEKO IRUDIA�Astelehen arratsaldean iritsi zen berri
tristea: Iñaki Linazasoro hil da. Idazleak eta Tolosako alkate
ohiak zeukan gaixotasuna ezaguna zen. Duela hilabete Udalaren

eta herriaren omenaldia jaso zuen. Asteartean egin zen hileta
elizkizunean —argazkian— Tolosako eta Euskal Herriko kultur
eta politika ordezkari ugari izan zen. JOXEMI SAIZAR

PPEERRTTSSOONNAALLKKII�

�Iruran jaioa�1951ko apirilaren 11n�Ezkondua, bi alaba ditu eta
Ibarran bizi da�Laskorain ikastolan irakasle izandakoa�

Zaletasunak? Kirola, eta eskulanak. Altzari zaharrak eraberritzen
aritzen naiz. Kirol bat? Atletismoa. Kirolari bat? Roberto Cabre-
jas. Espainiako txapeldun izan zen atletismoan. Beti gurekin aritu
zen Tolosa CFean. Oporretarako leku bat? Soriako Nabaleno. Pai-
saia polita,pinuekin,oso lasaia, eta oso egokia oporrak igarotzeko.

nion. Nik ez nuen Zoila ezagu-
tzen harik eta nire emaztea
ezagutu nuen arte. Eztei bi-
daian Indiara joan ginen eta
Zoila ere gurekin izan zen. Han-
go egoerak eta han egiten zuen
lana zirraragarria izan zen ni-
retzat. Lau monja, bakarrik,
han lanean... Duela 50 urte
joan ziren hara, nola izango
zen orduko egoera...
Urtean zehar jarduera ugari
antolatzen dituzue. Zeintzuk
dira garrantzitsuenak?
Gabonetako merkatu txikia,eta
sanbartolometako piparren
azokan jartzen dugun postua.
Jende gehiena hor biltzen da,
baita dirua ere.

Nolakoa da jendearen eran-
tzuna?
Izugarria, jendeak asko balo-
ratzen du gure lana. Laguntza
handia ematen du, eta oso po-
zik gaude Ibarrako herriare-
kin. Beste herrietako taldekoe-
kin hitz egiten dugunean harri-
tuta geratzen dira.
Gizartea berekoia al da?
Gizartea, orokorrean, indibi-
dualizatzera joateko joera du,
ez zaio axola besteei zer gerta-
tzen zaien. Horri buelta eman
nahi diogu. Guk nahi duguna
jendeak laguntzea da, eta ez
bakarrik diruz, hori baita erra-
zena. Jendearen parte-hartzea
garrantzitsua da.

GIZARTEA

«Indibidualizatzera
jotzeko joera du, ez zaio
axola besteei zer
gertatzen zaien. Buelta
eman behar diogu horri»

Zumardi Txikia, Zumardi Handia eta urterokoa 

Tolosaldekoa ez den edonork zaila du
ulertzea zer dela eta jardunaldion izen-
burua Zumardi. Kanpotarrek uler deza-

ten sekula baino errezago daukagu esplikatze-
ko: ibaiaren ondoan dagoena eta TAO daukana
da Zumardi Txikia, autobiaren zubi azpikoa eta
zati batean aparkatzea libre dagoena da Zu-
mardi Handia… Hirugarrena berriz Zumardi,
urtean zehar «aparkatuta» egoten dela dirudi,
baina lan talde bat gogoz eta ilusioz aritzen da
beronen prestaketan.

Aurtengo jardunaldiak hamabosgarrenak
ziren eta Natura muga bakar gisa izenburua
zeramaten. Udaberriro bezala Tolosako Kultur
Etxean izaten da astean zehar hitzordua, baina
ez dira hor bakarrik antolatu ekitaldiak, esko-
letako hitzaldiak, denda ezberdinetan banatu-
tako argazki erakusketa, urari buruzko oler-
kien liburu argitalpena, Felix Rodriguez de la
Fuenteri omenaldia, e.a. izan dira baita ere.

Fideltasuna eta puntualitatea

Atentzioa ematen didan zerbait da publikoaren
fideltasuna, iaz eta aurreko edizioetan bertara
hurbildutako jendearen erdiak baino gehia-
gok errepikatzen duela urtero irudituta nago.
Aste honetan bertan antzera gertatu da:astele-
henean egondakoetatik % 50 baino askoz por-

IIRRIITTZZIIAA�JOSU IZTUETA (BIDAIARIA )

tzentai altuagoan gerturatu ziren asteartean
eta berdin biharamunean eta horrelaxe ostira-
larte. Adinari dagokionean berriz, 50 urtetik
gorako jende gehiago hortik beherakoa baino 
—Zumardi jaio zenean 15 urte zituztenak egun
30 izango dituzte, baina ez da oso nabaria
hauen presentzia—.

Herrian antolatutako ekitaldi gutxi hasten
dira iragarritako orduan, zumardikideok or-
dea badakigu zer gertatzen den zortziak pasa-
txo azalduz gero: alde batetik zerbait interes-
garria galdu duten ustea eta bestalde zutik
egon beharra. Garaiz ez iristean pena sentitze-
ak hobetzen du puntualitatea. Bertan zain dau-
denek ere merezi izaten dute errespetoa.

Emakumea eta euskararen presentzia

Entzulegoaren artean emakume gehiago izan
da gizon baino, hizlarien artean berriz alderan-
tzizko joera guztiz nabarmentzen da. Iaz aur-
kezle lanetan bizpahiru emakume aritu ziren
eta aurten Felix Rodriguez omenduaren alar-
guna Marcelle eta alaba Odile bakarrik egon
dira. Nire ustetan Zumardik emakume gehiago
gonbidatu beharko luke jardunaldiotara, egon
bai baitaude, bilatu egin behar… Bestalde iaz
euskarazko hitzaldirik ez zen egon eta aurten
bat behintzat izan da. Gutxitxo agian ? 

Xoxa apurrekin gauza askotxo egin daiteke-
la sinisten dugunok, diru dezenterekin ekintza
potoloak antolatu daitezkela pentsatzen
dugu… Eta horrexegatik ekar daitezke eta
etortzen dira Tolosara hainbeste gonbidatu fa-
matu. Zumardiko antolatzaileek emandako tra-
tuak betirako adiskidetzen ditu bisitariok Tolo-
sarekin eta zerrenda urtez urte osatuz doa.

Paisaiak eta pertsonaiak

Tibetarrak Sebastian Alvaroren eskutik, mon-
goliarrak Marronen begietatik, Eduardo Marti-
nez Pisonek mendirako bideak ireki zizkigun,
Joseph M. Palauk basamortuko ateak zabaldu
eta Abel Muñizek oihan berdean murgildu. Iru-
di eta hitzen bidez Kultur Etxetik mugitu gabe
munduari buelta emateko aukera izan dugu,
udaletxeko aretoan berriz, denboran 30 urte
egin genuen atzera, Felixen irudi zaharrak eta
ahots lodiak berriro hunkitu gintuen  eta  ma-
haiko gonbidatuek txunditu… Izan da ordea
astean zehar triste sentitzeko motiborik eta
bihoaz lerro hauek Iñaki Linazasoro zendu be-
rriarentzat, berari entzun bainizkion lehen al-
diz ingurumen eta ekologia hitzak juxtu Felix
telebistan ikusten hasi ginen garaian… Aurre-
rantzean ere,eta gaur bertan hasita,badago in-
guruan zer konpondua eta zer gelditua! 

DANI GIBELALDE

GARBIÑE BIURRUN
MAGISTRATUA

«Alderdi Sozialista
kanpainan zehar
egindako promesak
mantendu eta
errepikatu ditu»

ARMANDO ROCA
ATLETA

«Inoiz ez da galdu
behar kirola egiteko
gogoa, zerbait egitea
oso ona da»

tolosaldeko hitza

HEZKUNTZA�

Berrogeita hiru urte bete ditu aurten gazteekin lanean, talde
lana, antolaketa, natura eta errespetoa sustatzen

Taldeko kideak 1979an San Bernardok Oriora egindako irteera batean. HITZA

OLATZ HERNANDEZ

Tolosako eskaut taldeak lau
hamarkada baino gehiago da-
rama  lanean. Hasiera batean,
neskak eta mutilak bi  talde ez-
berdinetan antolatuta zeuden.

4 tolosaldeko hitza
IGANDEA, 2004ko maiatzaren 2a TOLOSA

San Bernardo Eskaut Gia Tal-
dea izenez ezagutzen da gaur
egun. 1994 urtetik aurrera Es-
painiako Gidismo Federakun-
tzako partaideak dira —fede-
ratuta egotea bete beharreko
baldintza da—, beste talde
euskaldun, galiziar, mallorkiar
eta katalanuniarrekin batera.
Federakuntzaren bitartez, es-
tatu eta nazioarteko topaketak
antolatzen dituzte eta argi
dago Tolosa mailan mugimen-
du txikia dirudien honek mun-
du osoan milaka kide eta ja-
rraitzaile dituela.

80 gazte, lau talde   

San Bernardo taldeak ehunda-
ka kide izan ditu 43 urteko pa-
sabidean eta gaur egun, 80
gazte inguruk eta hamar ardu-
radunek osatzen dute.

Gazteak adinaren arabera,
talde desberdinetan banatzen
dira eta dagokien, bilera egun,
irteera,kanpaldi eta urte osoko
ekintzak burutuko dituzte. Sei
eta hamabi urte bitarteko gaz-
teek Koxkorrak taldea eratzen
dute, 35 inguru. Hamabi-hama-
lau urteko zortzi kide dauzka
Oinarinak taldeak. Azkarrak
taldean, hamalau-hamasei
urte bitarteko 15 neska-mutil
inguru dago eta Trebeak tal-
dea 16 kideek osatzen dute,
hamasei-hemezortzi urtekoak,
hain zuzen ere.

Santa Maria kaleko bi lokale-
tan biltzen dira, barru  nahiz
kanpoko ekintzen bitartez ba-
loreak lantzeari ekiten diote.
Kakun Etxeberria  San Bernar-
doko Trebeak  taldearen ardu-
radunaren hitzetan «ez gara

«Ez gara begiraleak,
arduradunak baizik,

hezitzeko ardura dugu»
Kakun Etxeberria tolosarrak
23 urte darama San Bernardo
taldean lanean. Gaur egun,
Trebeak taldearen arduraduna
da.
Hasi zinenetik aldaketa ugari
nabarituko  zenuen...
Oraingo egoera oso desberdi-
na da, ez du hasi nintzenekoa-
rekin zerikusirik. Gazteak oso
bestelakoak dira. Lehen nahi-
koa zen mendira gindoazela
esatea, orain zerbait gehiago
eskaini behar zaie erakargarri
gerta dadin. Taldearen helbu-
ru hezitzaileak mantentzen di-
tugu, baina gure egoerara mol-
datuak, noski. Erakundeen al-
detik ere oztopoak jartzen

KKAAKKUUNN  EETTXXEEBBEERRRRIIAA�� SSAANN  BBEERRNNAARRDDOOKKOO  AARRDDUURRAADDUUNNAA

dizkigute, udaleku kontrola-
tuak nahiago dituzte. Udaleku
handiek ing-en bukatzen di-
ren ekintzak eskaintzen diz-
kiete gazteei, gu errustikoago-
ak gara eta gutxirekin ondo
pasatu daitekeela erakutsi
nahi diegu. Gure kanpaldiak
ez dira aldatu, baina geroz eta
oztopo gehiago jartzen dizki-
gute. Desagertaraztea gusta-
tuko litzaieke batzuei, baina
guk ez dugu etsitzen...
Aurkakotasunari aurre egite-
ak merezi du?
Bai, hondar ale txiki bat beste-
rik ez gara, baina merezi du
eta topaguneetan beste talde-
ekin elkartzen garenean, lau

OLATZ HERNANDEZ

ero baino zerbait gehiago gare-
la konturatzen gara. Ez gara
begiraleak, arduradunak bai-
zik, haur eta gazteen hezitzaile-
ak gara eta hori ikasi egiten da,
ikastaro eta esperientziaren bi-
dez, noski. Gizarteko baloreak
lantzen jarraituko dugu San
Bernardo taldean.

Talde bakoitzak bere lokala
zuen eta ekintza, nahiz kanpal-
diak, bakoitzak ber aldetik bu-
rutzen zituzten.

1977-78 an nesken taldea de-
segin eta mutilekin bat egiten
da, San Bernardo izatera pasa-

tzen dira. Eskauten Mugimen-
du Katolikoren partaide izate-
tik, mugimendu laikoen kide
izatera pasatu zen 90. hamar-
kadan, erlijio eta sineskera
guztien errespetoa aldarrika-
tuz.

zaintzaile edo entretenitzaile
hutsak, heziketa pertsonal ja-
rraituaren arduradun sentitzen
gara, gure joku eta ekintzek
moraleja izkutatzen dute».

Arduradun boluntarioak   

San Bernardo taldearen ibilbi-
dea luzea izan bada ere, une
hauetan arduradun gehiago
izatea eskertuko luketela adie-
razi du Etxeberriak. Ardura-
dun guztiak boluntarioak dira
eta soldatarik ez dute jasotzen.
Erakundeek antolatzen dituz-
ten udalekuetan diru trukea
dago eta horren erakargarrita-
suna ukaezina dela gehitu du
Etxeberriak: «Ni begirale beza-
la egon naiz udalekuetan,
behin baino gehiagotan, zain-
dari eta entretenitzailea zara
bertan. San Bernardon, ardu-
radun sentitzen naiz eta hezi-
tzaile ere».

Talde  lana, antolatzen jaki-
tea, lagun hurkoarekiko erres-
petoa eta bere artean, konpai-
nia hutsarekin disfrutatzen ja-
kitea dira lantzen dituzten
baloreen adibide  batzuk. Tal-
de gaztetxoekin, joku eta esku-
lanen bitartez, balore uniber-
tsal horiek lantzen saiatzen
dira. Natura eskaut mugimen-
duari lotuta egon da beti, balo-
reak lantzeko bitarteko apro-
posa delako.

«Taldetik pasatzen direnek
betirako gordeko dute ikutu
berezi hori, antolatzen jakitea,
talde lanarena eta abar; sekta
bat garela leporatu izan digute,
baina nik badakit sekta bat zer
den eta gu behintzat ez gara
hori», dio Etxeberriak.



AAnnjjeell  CCuueerrddoorreenn  
eerrrreeppoorrttaaiiaakk  eettaa  
aarrggaazzkkiiaakk  iikkuussggaaii

JOXEMI SAIZAR

Datorren astean Anjel Cuerdo
abenturazale tolosarraren
hainbat irudi ikusteko aukera
izango da Aranburu Jauregian
eta ETBn. Alde batetik, asteaz-
kenean orain arte egindako bi-
daietan ateratako argazkien
erakusketa zabalduko da
Aranburun. Ekainaren 12a bi-
tarte egongo da zabalik. Beste-
tik, egunero ETB1eko Bidaide
saioan bidaietan zehar lortuta-
ko irudiak ikus ahal izango
dira: Danubio, India, Korea, Txi-
na, Egipto, Zambia, Zimbawe
eta Mozambike.

Urte batzuk badaramatza
Cuerdok urrutiko herrialdee-
tara bidaiak egiten. Bisitatuta-
ko lurretako «biztanleengana

GIZARTEA�

Datorren astean ETB1ean eta Aranburu Jauregian izango
dira; azken bidaia zaldiz egin du Aste Santuan Jordanian

Anjel Cuerdo zaldiarekin. Hurrengo bidaia Mongolian egingo du udan, zaldiz eta gameluz. HITZA

tatean biderkatu egin omen
dira.

Jordaniara joan aurretik zal-
di gainean «dezente» ibili da
Anjel Cuerdo azken urte hone-
tan, zaldia ezagutzea «oso ga-
rrantzitsua» iruditzen zaiolako.
«Jende askok lagundu dit eta
eskerrak eman nahi dizkiet:
Lazkaomendiko Alarpe zaldi-
tegikoak —batez ere Martin—,
Eki etxeko Juanjo Irazusta ale-
giarra... Zaldiekiko maitasuna
erakutsi didate».

Aurrera begira badu buruan
beste proiektu bat, zaldiz egite-
ko baita ere: Mongolia. Udako
bi hilabete pasatuko ditu ber-
tan: Ulan Bator hiriburutik
abiatu, erdialdeko estepak ze-
harkatu, mendialdera jarraitu,
gero hegoaldera, hango erlijio-
ak eta historia ezagutu... Azken
astean gameluz ibili nahi du.
Jordanian baino baldintza ho-
beak izatea espero du.

hobeto hurbiltzeko» garraio
mota bereziak erabili izan ditu.
Orain arte oinez, bizikletaz eta
piraguaz ibili izan da, baina az-
ken bidaian, Aste Santuan egin
duena Jordanian zehar, beste
garraio mota bat erabili du: zal-
dia.

«Filosofia bera mantenduz,
aspalditik nuen buruan zerbait
desberdina egitea. Lawrence
de Arabiari buruzko artikulu
bat irakurrita bere pausoak ja-
rraitzea pentsatu nuen», adie-
razi dio HITZAri bidaiariak. Es-
pia ingeles hura otomanoen
menpe zeuden lur haietan be-
duinoen artean sartu eta bera-
ri jarraitzea lortu zuen. «Turis-
mo bideetatik kanpo ibili nahi
nuen, gaztelu bideetatik zehar,
eta beduinoen artean murgil-

du. Zaldia iruditu zitzaidan
modu egokiena. Bizikletaz ez
nuen lortuko eta piraguaz ezin
nuen», erantsi du.

Jordaniakoa «esperientzia
gogorra» bezala definitzen du
Cuerdok: ur gutxi, zaldiaren-
tzako janari gutxi, aldapa mal-
kartsuak, beroa, bide markatu-
rik ez, ia egun osoa zaldiare-
kin, giro kaskarra inguruko
herrien egoeragatik, militarren
kontrolak... Baina «interesga-
rria» ere izan omen da bedui-
noekin lortu duen «harreman
zoragarriarengatik». Petra toki
turistikotik abiatu eta 11 egu-
netan Nebo mendira iritsi zen,
Moises ibili eta Jerusalen eta
Itsaso Hila ikusten den lekua.
Guztira, mapan bide zuzenean,
200 kilometro direnak erreali-

Azken unean
berdindu dute
oñatiarrek 
Tolosa

KIROLA�

Ordiziaren aurka
jokatuko dute
tolosarrek datorren 
larunbat arratsaldean

O.ESKITXABEL

Oñatiko Aloña Mendi futbol
taldearen aurka jokatu zuten
atzo Tolosako mutilek. Eta ia
partidu amaiera bitarte mar-
kagailuan aurretik joan bazi-
ren ere, berdinketa lortu zu-
ten azken mementuan oña-
tiarrek.

Lehenengo zatian ez zen
inongo gol aukerarik izan; bi-
garren zatian, berriz, indar-
tsu irten ziren tolosarrak.

Bigarren zatia hasi bezain
laister sartu zuten lehenengo
gola. «Bigarrena sartzeko au-
kerarik ere izan zuten», diote
taldeko ordezkariek. Hala
ere, bigarren zatia amaitzear
zegonean, 90. minutuan, gola
sartu zuen Aloña Mendi tal-
deko Gonzalezek. Bertan be-
hera geratu zen, beraz, garai-
penaren ilusioa.

Emakume beduinoa. HITZA

ERREPORTAIAK

Maiatzak 3, astelehena.
Danubio piraguaz.
Maiatzak 4, asteartea.
Ganges ibai sakratua..
Maiatzak 5, asteazkena.
Korea eta Txina, amets baten
bidean.
Maiatzak 6, osteguna. Nilo,
Afrikako altxorra. .
Maiatzak 7, ostirala.
Zambeze ibi basatia.
* ETB1eko Bidaide
programan 10:30ean eta
16:30ean egunero.

ARGAZKI ERAKUSKETA

Maiatzaren 5etik ekainaren
12ra. Mundu bete kolore.
Aranburu Jauregian. 

TTOOLLOOSSAA�1

AALLOOÑÑAA  MMEENNDDII�1 

Tolosa. Mujika; Gorka; Del
Sol; Leitza; Patxi; Garmendia;
Elola; Orue; Blanco (Javi
Alonso); Aiert eta La Guarda
(81m. Arruebarrena).
Aloña-mendi. Sergio;
Delgado; Igartua; Lopez;
Laka; Barrena; Garai; Moiua
(54.m Albizu); Camino; Arregi
(70m. Gonzalez) eta Biain
(60m. Idigoras).
Golak. 1-0: Gorkak (60m.); 1-
1: Gonzalezek (90m.).
Epailea. Urretabizkaia.
Marrazainak. Aierbe eta
Marta Idigoras.



AArraallaarrkkoo  llaarrrreeaakk  iirreekkiittaa
ggeerraattuu  ddiirraa  aauurrtteennggoozz

oinez igo zirenak asko izan zi-
ren, ordea, Txindoki azpiko
aparkalekua bete arte.

Zazpigarren aldia izan
zuen atzoko larre irekierak,
eta aurreko urteetan bezala,
erakusketak, taloak eta
hainbat ikuskizun izan ziren
atzo ere. Egurgileak, pilota-
gileak, zumitza lantzen ari
zirenak, erleek emandako
lehengaiekin egindako pro-
duktuak... denetik zen atzo
Larraitzen. Alegiko Aralar
insitutoko ikasleek ere jarri
zuten euren salmenta pun-
tua, baita Amezketako Gazte
Taldekoek ere.

Baina denen gainetik ai-
patzekotan, harigile eta gaz-
tagileak aipatu behar. Era-
kusketa bat jarri zuten, ain-
tzinako tresna, lanabes,
etxeko altzairu eta arrope-
kin. Tartean haria egiteko
hiru modu ezberdin ikusi
ahal izan ziren, bakoitza
tresna ezberdin batekin.

Ganadu tartean artzainik
ere ezin falta, eta artzain tar-
tean gaztarik ere ez. Saltze-
ko bazegoen franko,eta nola
egiten den ere erakusten
aritu ziren.

Suziria, eta mendira

Giro eder eta eguzkitsu hau
lagun zutela, eguerdi aldera
bota zuten suziria, irekiera
ofiziala egiteko. Ordiziako
alkate Alejandra Iturrioz eta
Iñaki Aizpuru Gizpuzkoako
Parke Naturaletako zuzen-

INGURUMENA�

Eguraldi onarekin eta parte-hartze handiarekin egin zen
atzo Larraitzen Aralarko larreen irekiera eguna

6 tolosaldeko hitza

Zaldiek Aralar aldera jo zuten; gero jabeek ezagutzeko zenbakiak
markatu zizkieten aurretik ipurmasailean. B.IRAOLA

Behiak erakusgai izan ziren eta suziria jaurtiki bezain laister jarri ziren mendirako bidean. O.ESKITXABEL

TTEELLEEFFOONNOOAAKK�

LARRIALDIAK

�112
Alegia-Altzo-Amezketa-
Abaltzisketa-Albiztur. Osasun
zentroa: 943 65 32 12
Anoeta-Alkiza-Hernialde.
Medikua: 65 23 39
Asteasu. Medikua: 69 24 23
Baliarrain. Medikua: 88 90 03
(asteazkenak)
Berastegi-Elduain. 68 33 61
Bidegoian. Medikua: 68 11 34
Ibarra-Belauntza-Berrobi-
Gaztelu-Leaburu. 67 24 11
Ikaztegieta. Medikua: 65 33 29
Irura. Osasun zentroa: 69 07 20
Lizartza. Medikua: 68 20 77
Orendain. Medikua: 65 55 95
Orexa. Medikua: 68 22 28
Tolosa. 
�Anbulatorioa, larrialdiak:
46 11 11
�San Esteban, hitzordua
eskatzeko: 00 68 00
�Gernikako arbola, hitzordua
eskatzeko: 00 69 00
�Amarozko dispensarioa: 
67 26 37
�Asunzion klinika 67 57 99 -
67 53 90 (larrialdiak)
�Udaltzaingoa: 67 58 58
�Tolargi: 65 00 16
�Ur kontsortzioa: 902 30 22 22
�Iurramendi egoitza: 67 03 25
�DYA: 943 67 25 36
�Gurutze gorria: 943 67 48 88
�Ertzaintza: 943 53 88 20
�Tolosa gasa: 67 53 20
Villabona-Aiztondo.
Anbulatorioa: 00 69 70
Zizurkil. Aiztondo zerbitzuen
mankomunitatea: 69 39 30

GARRAIOAK
�Renfe Tolosa: 65 28 89
�Donostiako autobusa: 36 17 40
�Tolosaldea bus: 65 06 21
�Taxia: 67 04 20

KOMUNIKABIDEAK
�Galtzaundi: 65 50 04
�Aiurri aldizkaria: 30 07 32 
�Txolarre Irratia: 69 80 38

EUSKALTEGIAK
�Aitzol (Tolosa): 65 10 06 
�Arramele-AEK (Tolosa): 
67 12 14

GUARDIAKO FARMAZIA
Gaur. Azpiroz M. L., Amaroz
Auzunea 9, (Tolosa). 65 51 18
Bihar. Etxebeste J. M., Gernika-
ko Arbola 3. (Tolosa) 65 10 40.

TOLOSALDEKO HITZA
Publizitatea. 661 67 88 18.
tolosaldean_publi@hitza.info
Tolosa. 687 41 00 82 - 
687 41 00 33. tolosa@hitza.info
Villabona-Aizt. 687 41 00 22.
villabona_aiztondo@hitza.info
Anoetaldea. 687 41 01 18.
anoetaldea@hitza.info
Ibarraldea. 687 41 00 32.
ibarraldea@hitza.info
Alegialdea. 687 41 00 34.
alegialdea@hitza.info Artisau ugari topa zitekeen atzokoan; argazkian artilarekin arropak,

mantak, maindirak... egiten dituen artisaua. B.IRAOLA

O. ESKITXABEL / B. IRAOLA

Eguraldia lagun zela,
ehunka lagun igo zen
atzo Larraitza, Aralarko

larreen irekieraren festara.
Goiz goizetik hasi zen jendea
inguratzen,eta 11:00etarako ez
zegoen autoentzako leku
gehiagorik. Zaldibia, Amezke-
ta, Gaintza eta Abaltzisketatik



Artzain zakur erakusketa izan zen suziria jaurtiki ondorengo ekitaldia; jende ugari bildu zen artzanien
agindura zakurrek artaldea gidatzeko duten gaitasuna gertutik ikusteko asmoz. O.ESKITXABEL

Txikienek astoen gainean paseatzeko aukera izan zuten; txandaka
haur ugari ikus zitezkeen astoaren gainean. O.ESKITXABEL

dariak izan zuten ardura
hori, eta horren ondoren le-
hen abelburuek mendirako
bideari ekin zioten. Men-
dian libre utzi aurretik, or-
dea, abelburuak banan-
bana markatu zituzten.

Bien bitartean artzain za-
kur proba eskaini zuten
hainbat artzainek, ardi zein
behiekin. Bertsolariek ere
egin zuten euren jarduna,
eta musikak ere izan zuen
bere tartetxoa. Jexux eta
bere jazpana trikitilari bate-
kin aritu zen Larraitza ingu-
ratu zen jendea animatzen.

Animaliak, ikusgai ezezik,
gainean ibiltzeko ere bazeu-
den. Gaztetxoenek zaldi
zein asto gainean ibiltzeko
aukera izan zuten. Ondore-
nean Larraitz Gain jatetxean
bazkaltzera joan ziren de-
nak, eta ondoren errome-
riak eta bertsoek jarraitu
zuten.

Jai honetara gero eta jen-
de gehiago gerturatzen da
urteak joan ahala. Hasiera
batean maiatzaren 1a erre-
ferentzia bezala ezarri zu-
ten, eta gaur egun ia ezin-
bestekoa da larreak ofizialki
egun honetan irekitzea.

Musikak ere izan zuen bere lekua atzokoan; Jexuxen jazpana eta
bere bikotearen doinuek goiza alaitu zuten. O.ESKITXABEL

Haurrak eta musika jaietan
OREXA�Haurrak izan ziren protagonista Santa Krutz jaietako
lehen egunean; gaztelu puzgarria eta marrazkiak egiteko
muralak jarri zituzten pilotalekuan. Ekitaldia pilotalekuan zela
aprobetxatuz, pilotan jokatzen aritu zenik ere izan zen. Gaur,
sagardo probaketa eta pilota jaialdia izango dira, Lizartzako
eskolako haurrek eta 1. mailako afizionatuak jokatuz. Bihar, jaiak
bukatzeko, apostua eta oilarraren jaitsiera izango dira. B.IRAOLA

Simon, gonbidatu berezia
ASTEASU�Elizmendi auzoko jaiak hasi ziren atzo eta
estreinakoz Simon izan zuten bisitan. Suziria jaurtiki ondoren
kanpai dorretik behera jaitsi zen Simon jaiei harrera eta agurra
emanez eta goxokiak ere jaurtikiz. Ondoren, haur jolasak eta
herri afaria izan ziren. Goizalderarte iraun zuen parrandak;
gauean Ansorregi eta Larrañaga trikitilariekin erromeria izan
baitzen. Gaur herri kirolak eta erromeria izango dira. O.ESKITXABEL

SALGAI
Baserria. Leaburun baserria salgai,
2001 urtean erabat berrituta. 3.000
m2ko terrenoa, fruitu arbolekin.
Telefonoa: 649-26 85 44.

GALDUTAKOAK
Betaurrekoak. Asteartetik hona
Anoetan betaurreko graduatuak
aurkitu dituenak deitu 665-71 29
59 telefonora.

iragarki laburrak�

Juana Izagirre Irigoien

Agur amona Juanita, 
gure bihotzean 

eramango zaitugu

TOLOSA, 2004ko maiatzaren 2a

Manex, Edurne eta Miren 

hilberriak� eskelak hartzen dira: 19:00ak arte�687 530258�tolosa@tolosaldekohitza.info  



URTE ASKOAN
Amaia Otamendi (Tolosa).

Bihar 3 urte. Zorionak
etxekoen partetik.

ZORIONAK AMONA
Felipa Balerdi (Tolosa).

Gaur 84 urte. Egun zoriontsua
pasa dezazula familiarekin.

Zorionak eta muxu handi bat.

URTE ASKOAN
Iñigo Artola 

(Tolosa). 
Zorionak Lierniren partetik.

URTE ASKOAN
Igone Gutierrez (Irura).

Bere gurasoen 
eta Asierren partetik.

URTE ASKOAN
Unai Urkola (Anoeta). Bihar

5 urte. Zorionak eta muxu
handi bat familiaren partetik.

URTE ASKOAN
Maier Altuna Oiarzabal. 

Gaur 2 urte. Zorionak familia guztiaren artetik.

ZORIONAK
Daniel eta Izaskun (Altzo). Apirilaren 28an bete zenituzten
zuen zilarrezko ezteiak. Gaur berriz, zuen kontura bazkalduko

dugu txakolinarekin. Ulartzako familiak.

Bidea ibiliaz egiten omen bidea, 
argizko premisa horrekin 

abiatu hintzen larunbat goizean
Gari, Ezkergain, laguna, 

ametsa egik gure ametsean, 
bidea egik gure bidean.

AAmmeezzkkeettaakkoo  hhiirree  llaagguunnaakk

URTE ASKOAN
Juan Bautista San

Sebastian (Lizartza). 
Bihar urteak. Muxu bero bat

etxeko guztien partetik.

ZORIONAK
Asun eta Jose Mari (Ibarra). Gaur 40 urte ezkondu zinetela.

Seme-alabak, suhiak eta Nora, June eta Maddi.

ZORIONAK
Joxe Mari Olamusu eta Asun Jauregi (Ibarra). Gaur zuen

ezkontzaren 40. urtemuga. Ongi pasatu guztiok ospakizunean.

ZZOORRIIOONN  AAGGUURRRRAAKK�

AAGGUURRRRAAKK�

ARGITARATZAILEA: Tolosa Herria Hedabideak S.L.
LEGE GORDAILUA: SS-0398-03
ZUZENDARIA: Joxemi Saizar
EGOITZA: Araba etorbidea 5, atzea, Tolosa, 20400
TELEFONOA: 943 65 56 95 FAXA: 943 65 00 18
POSTA ELEK.: tolosaldean@tolosaldekohitza.info 
WEBGUNEA: www.tolosaldekohitza.info
TIRADA: 7.500 ale

GAURKO 
EGURALDIA

goizez arratsaldez BIHARKO 
EGURALDIA

goizez arratsaldezberoena 1133 hotzena 1100 HITZA-KO BEZEROEN ARRETA ZENBAKIA
(zalantzak, harpide egiteko...) 994433  3300  4433  4466

‘HITZA’ LAGUNTZEN
DUTEN ERAKUNDEAK

udalak: Abaltzisketa, Aduna, Albiztur, Alegia, Alkiza, Altzo,
Amezketa, Anoeta, Baliarrain, Berastegi, Elduain, Hernialde,
Ibarra, Irura, Larraul, Leaburu, Lizartza, Orendain, Orexa,
Tolosa, Villabona, Zizurkil

Gipuzkoako 
Foru 
Aldundia

Eusko
Jaurlaritza.
Kultura Saila

eta Tolosaldeko 
77 gizarte eragile:
(HITZAren enpresan parte hartzeko,
deitu 943 65 56 95ra) a

URTE ASKOAN
Imanol Garmendia (Beasain) eta amona Nekane (Alegia). Imanolek gaur lehenengo jaunartzea

eta amonak urteak. Zorionak biei asko maite zaituztegun guztion partetik.


